
ПРЕТСЕДАТЕЛСТВО

Врз основа на член 59 став 1 алинеја 10 од Статутот на СФДМ, и член 3 од Одлуката за формирање на Солидарен фонд, Претседателството на СФДМ на својата 16-та седница одржана на 11.04.2008 година, го донесе следниот
П Р А В И Л Н И К
за основите и начинот на користење на средствата
од Солидарниот фонд-Фонд
I ОПШТИ ОДРЕДБИ
член 1
Средствата на Фондот се формират преку издвојување на 5% од вкупната месечна членарина уплатена во СФДМ.
Во Фондот можат да се уплаќаат и дополнителни средства по основ на Одлука на органите на СФДМ, лични средства на синдикатите-членки на СФДМ, членовите на СФДМ и други субјекти.
член 2
За средствата на Фондот задолжително се води Евиденција за Фонд во која се евидентира состојбата на средствата на Фондот, основите за користење и корисниците.
член 3
Фондот е формиран со цел да се обезбеди солидарна парична помош на членовите на СФДМ, во случаи на вонредно загрозување на нивната здравствена, материјална и социјална положба.
член 4
Правото на користење на средствата од Фондот го стекнуваат сите членови на СФДМ кои врз основа на Пристапница членуваат најмалку 6 месеци.
II ОСНОВИ ЗА КОРИСТЕЊЕ
член 5

Средствата од Фондот, можат да се користат по следните основи:
1. Смрт на член на фондот или неговото потесно семејство (брачен другар и деца);
2. Потешка болест, инвалиднина, односно потешка операција;
3. Потешки штети настанати заради елементарни непогоди, несреќи;
4. Загрозена материјална состојба заради прогласување технолошки вишок отказ од работа и слично, кога до моментот на одлучување по правото барателот се уште не е вработен;
5. Заминување во пензија, и
6. Позајмици.
Износите на надоместоците пропишани со точките 1, 2, 3, 4 и 5 ги определува Комисијата за Фонд со Одлука.
Условите за: износот на позајмиците (точка 6), периодот на враќање, како и обезбедувањето на враќањето на средствата, ги определува Комисијата за Фонд со Одлука.
III ПОСТАПКА
член 6

Правото на користење средства од Фондот се остварува преку доставување на писмено барање заедно со целокупната потребна документација до Претседателот на синдикатот-членка на СФДМ, кој е должен да изврши заверка на Барањето и истото заедно со целокупната документација да го достави до Комисијата за Фонд. 
член 7

Барањето се доставува најдоцна 30 дена од настанокот на основот за користење на средствата од Фондот.
член 8

По доставеното Барање, одлучува Комисијата за Фонд при што може: да го одобри (донесува Одлука), да го врати на подносителот заради дополнување (изготвува Забелешки на Барањето), или да го одбие (донесува Одлука).

Против Одлуката на Комисијата за Фонд, може да се истакне Приговор до Претседателството на СФДМ кое може: да ја потврди одлуката на Комисијата, да ја поништи и врати на повторно одлучување или да ја преиначи.

Одлуката на Претседателстрвото е конечна.
IV КОМИСИЈА
член 9

Комисијата се состои од 3 члена, заменици и секретар.

Комисијата од својот состав избира претседател и негов заменик.

Претседателот на Комисијата ги свикува и раководи со седниците.

Седниците на Комисијата се одржуваат најмалку на секои 3 месеци во годината.

Работата на секретар во Комисијата ја врши Секретарот на СФДМ.
член 10

При одлучувањето за користење на средствата од Фондот, Комисијата мора да води сметка дека вкупниот износ на одобрени средства по доставените барања, не може да го надмине износот од 70% средства на Фондот во времето на одлучување.

За користење на сите средства од Фондот, Одлука може да донесе Претседателството.
член 11

Мандатот на членовите на Комисијата трае 5 години.
За својата работа Комисијата одговара пред Претседателството на СФДМ кое ги избира и разрешува членовите на Комисијата.
член 12

Во случај да се утврди одговорност на Претседателот на синдикатот-членка на СФДМ, со што на некој негов член му е повредено некое право од овој Правилник, настанатата штета ја сноси Претседателот на синдикатот-членка на СФДМ.

Одлуката за одговорност од претходниот став, ја донесува Претседателството на СФДМ.
V ЗАВРШНИ ОДРЕДБИ
член 13

Секој подносител на Барање за солидарна помош има право на Приговор на одлуката на Комисијата во рок од 15 дена од денот на донесување на одлуката.

Приговорот по писмен пат се доставува до Претседателството на СФДМ кое е должно да одговори во рок од 45 дена.
член 14

Толкување на одредбите на овој Правилник дава Претседателството на СФДМ.
член 15

Овој Правилник стапува на сила со денот на неговото донесување.

Овој правилник ќе се применува од 01.09.2008 година.

